Ysgol Gymraeg Cwm Derwen
Gwahoddiad i Ddatganiadau o Ddiddordeb

Mae gan Ysgol Gymraeg Cwm Derwen ddarpariaeth gofal plant ar ôl yr ysgol/Clwb Carco cyfrwng Cymraeg ar safle'r ysgol i helpu darparu lleoedd gofal plant i blant a theuluoedd yr ardal leol. Mae'r lleoedd gofal plant yr hoffen ni eu darparu yn cynnwys y canlynol:
· Darpariaeth ar ôl yr ysgol i blant sy'n mynychu Ysgol Gymraeg Cwm Derwen.
· Darpariaeth adeg gwyliau'r ysgol ar gyfer plant lleol yn ystod gwyliau'r ysgol, gan gynnwys y rhai sy'n manteisio ar Gynnig Gofal Plant Cymru.
Mae Corff Llywodraethu yr ysgol yn gwahodd Datganiadau o Ddiddordeb gan ddarparwyr gofal plant sydd wedi'u cofrestru gydag Arolygiaeth Gofal Cymru (AGC) i ddatblygu'r ddarpariaeth hon. Rydyn ni'n agored i ddarparwyr presennol sy'n dymuno datblygu darpariaethau lloeren newydd, darparwyr newydd a gwarchodwyr plant sy'n dymuno cofrestru fel darpariaeth grŵp i blant 3 oed neu'n hŷn.
Rydyn ni'n rhagweld y bydd y ddarpariaeth hon yn cael ei chofrestru'n barod i'w chyflwyno o fis Ebrill 2024.
Ni ddylai Datganiadau o Ddiddordeb fod yn fwy na 1,000 o eiriau, a dylen nhw ddangos sut rydych chi'n bwriadu darparu'r gwasanaeth fel y'i disgrifir yn Atodiad 1, isod. Sicrhewch eich bod chi'n rhoi sylw i'r pwyntiau canlynol yn eich ymateb:
· Sut rydych chi'n bwriadu cynnig gwasanaeth o ansawdd yn ddi-dor?
· Sut byddwch chi'n gweithio'n agos gyda'r ysgol?
· Sut byddwch chi'n gweithio mewn partneriaeth â rhieni, staff yr ysgol, gweithwyr proffesiynol eraill a'r rhai â chyfrifoldeb rhieni i roi'r wybodaeth ddiweddaraf iddyn nhw am gyfnod eu plant yn y ddarpariaeth gofal plant?
· Eich gweledigaeth o amgylchedd cynhwysol o ansawdd uchel dan do ac yn yr awyr agored.
· Sut byddwch chi'n darparu'r gwasanaeth drwy gyfrwng y Gymraeg?
Cofiwch hefyd gynnwys:
· Cynllun Busnes gan ddangos cyllid, cynaliadwyedd, marchnata ac ati.
Dylai datganiadau o ddiddordeb gael eu hanfon at Kathryn Matthews [Pennaeth],
matthewsk28@sch.caerphilly.gov.uk
a dod i law erbyn 3pm ar 20 Hydref 2023. Ar ôl eu darllen nhw, bydd y rhai sy'n bodloni'r gofynion yn cael eu gwahodd i gyfweliad ar (dyddiad i'w gadarnhau).
Bydd Trwydded i Feddiannu yn cael ei llunio rhwng yr ysgol a'r darparwr gofal plant llwyddiannus.

ATODIAD 1
Y cyfleuster:
Bydd gofal plant yn cael ei ddarparu o'r adeilad dros dro ar safle'r ysgol. 
Bydd yr holl offer ar gyfer darparu gofal plant, gan gynnwys offer chwarae, nwyddau traul chwarae, deunyddiau iechyd a diogelwch o ran chwarae a gweithgareddau a bocs Cymorth Cyntaf, yn cael eu darparu gan y darparwr gofal plant.
Y darparwr gofal plant sy'n gyfrifol am gydymffurfio â'r holl ddeddfwriaethau a safonau perthnasol.
Y cyfleusterau sy'n cael eu cynnig:
· Mynediad llif rhydd i'r awyr agored.
· Mynediad diogel i'r safle.
· Toiledau bach a thoiledau i oedolion/bobl anabl. 
· Cegin ar gyfer paratoi byrbrydau a storio offer y gegin a nwyddau traul yn ddiogel. Pan fo'n briodol, mae'r gegin i'w sgorio gan y tîm iechyd yr amgylchedd.
· Lleoliad sy'n bodloni'r holl ofynion o ran cynhwysiant.
· Ychydig o storfeydd. 
· Ychydig o fannau ar gyfer byrddau arddangos a hysbysfyrddau.
Noder: Pan fo'r gofod yn cael ei rannu (lle bo'n berthnasol) gan ddarparwyr gwahanol, bydd rhai o'r cyfleusterau'n cael eu rhannu gan gynnwys swyddfeydd, storfeydd a hysbysfyrddau.
Dalier sylw: Ni fydd mynediad i unrhyw ran arall o dir yr ysgol yn cael ei ganiatáu heb gytundeb ymlaen llaw am resymau diogelwch a diogelu. 

Ffioedd meddiannaeth

[bookmark: _Hlk103172084]Mae'r ffioedd meddiannaeth yn cael eu cyfrifo drwy ddefnyddio fformiwla sy'n seiliedig ar ddosraniad cytûn o gostau llawn yr ysgol ynghyd ag eitemau eraill wedi'u rhestru isod. Bydd rhagor o fanylion am y ffioedd meddiannaeth ar gael yn ystod y cam cyfweld.

Bydd y ffioedd yn ddyledus yn fisol ymlaen llaw. 

Bydd y ffioedd meddiannaeth yn cynnwys y canlynol:

· Defnydd o'r gofod gofal plant, gan gynnwys mannau chwarae dan do ac awyr agored, man paratoi byrbrydau, a thoiledau.
· Gwres, golau, dŵr ac amwynderau eraill.
· Gwaith gofalwr a nwyddau traul safonol perthnasol, e.e. papur toiled, tywelion papur, sebon dwylo ac ati.
· Gwaith glanhau a nwyddau traul safonol perthnasol, e.e. hylif glanhau, cadachau, mopiau ac ati.
· Costau cynnal a chadw yn y dyfodol.

Uchafswm nifer y plant: 
Bydd uchafswm nifer y plant sy'n mynychu'r ddarpariaeth gofal plant ar ôl yr ysgol ac adeg y gwyliau yn seiliedig ar yr uchafswm arwynebedd llawr sydd ar gael, ac mae hyn yn unol â rheoliadau AGC a chofrestriad gydag AGC, gan gadw at isafswm cymhareb o 1 gweithiwr gofal plant i 8 plentyn yn achos plant dros 3 oed.

Hyd y contract: 
Mae'r cytundeb hwn o fis Ebrill 2024 gydag adolygiad blynyddol, ac opsiwn i'w ymestyn am gyfnod arall yn flynyddol.

Ansawdd y ddarpariaeth 
Mae disgwyl i'r lleoliad gofal plant gydymffurfio â rheoliadau Arolygiaeth Gofal Cymru yn ogystal â gwella'r ansawdd trwy Safonau Ansawdd Caerffili, a chynlluniau gwella ansawdd sefydliadau eraill. Os bydd pryderon ynghylch ansawdd y lleoliad, bydd cynrychiolydd o'r ysgol yn cyfarfod â pherchennog neu reolwr y lleoliad i drafod a rhoi cynllun gweithredu ar waith ar gyfer gwella. Yn ogystal, o leiaf, bydd y cyfleuster gofal plant yn bodloni holl ofynion pecynnau cymorth Gofal Plant Blynyddoedd Cynnar y Cyngor ac yn adolygu'r rhain yn flynyddol.

Adrodd i'r Corff Llywodraethu
Bydd adroddiad blynyddol ynghylch ansawdd y lleoliad, diweddariadau ynghylch diogelu/hyfforddiant wedi'i fynychu, diweddariadau ynghylch cynhwysiant/ hyfforddiant wedi'i fynychu, gwiriadau gan y Gwasanaeth Datgelu a Gwahardd yn achos staff, hyfforddiant i staff, cwynion, canmoliaeth, damweiniau ac unrhyw wybodaeth arall sy'n berthnasol i'r ysgol yn cael ei gyflwyno i'r Corff Llywodraethu yng nghyfarfod priodol yr is-bwyllgor.

   Cyfathrebu
· Os bydd mwy nag un darparwr gofal plant yn darparu o'r cyfleuster (os yw'n berthnasol), bydd cyfarfod trosglwyddo anffurfiol dyddiol rhwng arweinwyr y lleoliadau i roi gwybod am unrhyw broblemau, toriadau ac ati, lle bo angen.
· Bydd cyfarfod trosglwyddo dyddiol rhwng staff yr ysgol a'r staff gofal plant.
· Bydd arweinwyr y lleoliad yn cynnal cyfarfod bob tymor gyda'r ysgol a'r lleoliad gofal plant.
· Bydd adroddiad blynyddol yn cael ei baratoi gan y lleoliad gofal plant ar gyfer Corff Llywodraethu yr ysgol i'w gyflwyno i'r is-bwyllgor priodol.
· Rhoddir gwybod i'r Swyddog Ysgol dynodedig am unrhyw newidiadau a digwyddiadau arwyddocaol gan gynnwys materion o ran staff, plant, neu rieni (os yw'n briodol); materion diogelu; materion diffyg cydymffurfio ag AGC; cwynion.
· Bydd Llywodraethwyr/y Pennaeth, drwy drefnu ymlaen llaw, yn ymweld â'r lleoliad yn rheolaidd.
· Bydd y darparwyr gofal plant yn sicrhau cyfathrebu effeithiol â'r ysgol ac yn:
· rhoi gwybod i gynrychiolydd Iechyd a Diogelwch yr ysgol am unrhyw bryderon;
· rhoi gwybod i'r ysgol am unrhyw achos annisgwyl o gau'r lleoliad.

 

Nodiadau ychwanegol

· Bydd disgwyl hefyd i'r lleoliad gofal plant wneud y canlynol: 
· Croesawu'r Dull Chwilfrydedd.
· Manteisio ar gyfleoedd Datblygiad Proffesiynol Parhaus sy'n cael eu cynnig gan yr ysgol.
· Bod â pholisi derbyn sy'n rhoi blaenoriaeth i blant sy'n mynychu'r ysgol dan sylw.
· Dangos ymrwymiad i'r Gymraeg a diwylliant Cymru ym mhob rhan o'r ddarpariaeth.
· Meithrin cysylltiadau pontio da â'r ysgol, y cartref a darpariaethau gofal plant eraill, os yw'n berthnasol.
· Ymrwymo i weithio gyda gweithwyr proffesiynol eraill yn ôl yr angen.
· Lleihau'r posibilrwydd o dorri offer drwy reoli'r lleoliad yn gyfrifol.
· Gadael yr ystafell mewn cyflwr gweddol lân ar ddiwedd y sesiwn, gan gynnwys y toiledau, y man paratoi byrbrydau, a'r mannau chwarae dan do ac awyr agored.
· Sicrhau bod yr holl offer/deganau sy'n dod i'r safle yn bodloni'r Safonau Prydeinig ar gyfer Defnydd Masnachol.

Atodiad 2

Cynlluniau

Cynllun Safle




MEINI PRAWF DYFARNU – PROSES DEWIS A DYFARNU DRI-CHAM
Cam 1 – Cam dewis – yn seiliedig ar geisiadau
Cam 2 – Cam cyfweld
Cam 3 – Cam dyfarnu – gan gynnwys archwilio yswiriant, gwiriadau gan y Gwasanaeth Datgelu a Gwahardd, cofrestriad gydag AGC, gwiriadau Iechyd a Diogelwch, gwirio geirdaon.


Meini prawf llwyddo
•	Hanes o redeg darpariaeth gofal plant o ansawdd
Ynghyd â 
· Hanes o redeg darpariaeth gofal plant o ansawdd
· Geirdaon boddhaol
· Adroddiad arolygu boddhaol gan AGC
· Datganiad Boddhaol o Ddarpariaeth o Ansawdd

Bydd disgwyl i'r darparwr llwyddiannus gyflawni'r holl feysydd gorfodol yn y pecynnau cymorth (wedi'u rhestru isod ac wedi'u rhestru'n fanwl yn Atodiad 1): 
•	A – Pecyn cymorth archwilio prosesau ariannol
•	B – Pecyn cymorth Iechyd a Diogelwch lleoliadau
•	C – Archwiliad lleoliad cynhwysol
•	D – Pecyn cymorth Diogelu
      
Yn ogystal â'r uchod, bydd y darparwr llwyddiannus yn cynnal gwiriadau eraill cyn y cam darparu yn unol â gofynion manyleb y System Brynu Ddeinamig ar gyfer darparu lleoliadau gofal plant a ariennir. Bydd archwiliadau tymhorol hefyd yn cael eu cynnal gan Swyddogion Gofal Plant y Cyngor yn y lleoliad i sicrhau bod y ddarpariaeth yn bodloni meini prawf y fanyleb. 
Os bydd y lleoliad yn disgyn islaw'r lefelau ansawdd gofynnol ar ôl dechrau'r ddarpariaeth yn safle'r ysgol, bydd disgwyl iddo fodloni'r lefelau gofynnol drwy weithio gyda Chorff Llywodraethu yr ysgol a Swyddogion Gofal Plant y Cyngor, ac os na fydd y lefelau'n cael eu cyrraedd o fewn amserlen ddiffiniedig mae'n bosibl y bydd y lleoliad yn cael rhybudd i adael y cyfleuster.
Meini prawf dyfarnu – Proses dewis a dyfarnu dri-cham
Bydd y broses yn dilyn Gweithdrefn Agored, tri-cham. Bydd yn ofynnol i Ddarparwyr Gofal Plant basio ymateb y cam dewis, i'w gwahodd i gyfweliad cam dau.

Cam 1 – Datganiad o Ddiddordeb
Bydd y datganiad o ddiddordeb yn cael ei sgorio yn unol â'r meini prawf llwyddo/methu fel sydd wedi'u hamlinellu yn nhabl 1 isod:- 


      Tabl 1
	
Disgrifiad
	Sgôr

	Gwybodaeth wedi'i darparu yn ôl yr angen a digonol i ddangos na fyddai unrhyw risg neu y byddai lefel dderbyniol o risg pe bai'r Awdurdod yn dyfarnu Fframwaith.
	Pasio

	Gwybodaeth heb ei darparu neu'n dangos bod lefel y risg sy'n gysylltiedig â dyfarnu Fframwaith yn annerbyniol o uchel.
	Methu



Bydd pob Darparwr Gofal Plant sy'n llwyddo ym mhob elfen o'r cam dewis yn symud ymlaen i'r Cam Dyfarnu – Cyfweliad.
Bydd cwestiynau'r cyfweliad yn cael eu sgorio yn unol â thabl 2 sydd wedi'i amlinellu isod:-
Tabl 2
Caiff y fethodoleg sgorio ganlynol ei defnyddio ar gyfer unrhyw gwestiwn a gaiff sgôr allan o 10 marc posibl ar y cam dyfarnu.
	Tabl sgorio
	Sgôr

	Ymateb
	Sylw
	

	Mae'r ymateb yn gyson, yn gynhwysfawr, yn gymhellol ym mhob ffordd ac yn gredadwy iawn o ran cyflawni'r Prosiect.
	Hyder llwyr
	10

	Mae'r ymateb yn ddigonol (o ran ansawdd), yn argyhoeddiadol ac yn gredadwy.
	Hyder
	9

	
	Hyder gyda mân bryderon
	8

	Mae mân fylchau yn yr ymateb, nid yw'n argyhoeddi'n llwyr, nid yw'n gwbl gredadwy neu nid yw'n gwbl berthnasol i'r prosiect.
	Mae'r rhan fwyaf o'r cyflwyniad yn foddhaol ond gyda mân bryderon
	7

	
	Mae'r rhan fwyaf o'r cyflwyniad yn foddhaol ond gyda mwy na mân bryderon
	6

	Mae rhywfaint o fylchau yn yr ymateb, nid yw'n argyhoeddi.
	Mae'r cyflwyniad yn llai na boddhaol gyda phryderon cymedrol
	5

	
	Mae'r cyflwyniad yn llai na boddhaol
	4

	Mae bylchau mawr yn yr ymateb, nid yw'n argyhoeddi mewn sawl ffordd, nid yw'n gredadwy, neu mae, i raddau helaeth, yn amherthnasol i'r prosiect.
	Pryderon mawr
	2

	Dim tystiolaeth neu ymateb camarweiniol.
	Ddim yn dderbyniol
	0



Er mwyn osgoi amheuaeth, caiff eich cyflwyniad ei anghymhwyso/wrthod os na fydd yn safonol a/neu'n sgorio 5 neu lai.
Mae'r tîm gwerthuso yn cadw'r hawl i wrthod unrhyw gynnig a gyflwynir y tybir ei fod yn anghyflawn.
Bydd pob Darparwr Gofal Plant sy'n llwyddo ym mhob elfen o'r cam dewis yn symud ymlaen i'r Cam Dyfarnu. Caiff y cam hwn ei werthuso gan ddefnyddio meini prawf y Tendr Mwyaf Manteisiol yn Economaidd, wedi'i strwythuro yn y modd canlynol:
Ansawdd 	100%
Caiff y meini prawf Ansawdd eu rhannu'n gategorïau a fydd yn cynnwys yr is-feini prawf a'r pwysoliadau canlynol:
	Adran
	Sgôr
	Pwysoliad

	Cyfweliad 
	Sgôr o 10 o farciau fesul cwestiwn yn unol â thabl 2 y fethodoleg sgorio
	100%



Sylwch fod pob cwestiwn yn yr adran gyfweliad yn cael ei sgorio allan o ddeg (10) marc fesul cwestiwn yn unol a'r fethodoleg sgorio â nodir yn nhabl 2.
Caiff cyfanswm y sgoriau eu hadio at ei gilydd i roi cyfanswm sgôr allan o'r marciau sydd ar gael.
Bydd sgoriau'r tendrwyr ar gyfer y meini prawf ansawdd yn cael eu sgorio allan o 100, gyda'r sgôr uchaf yn cyflawni 100, a'r holl dendrwyr eraill yn cael eu pwysoli yn unol â hynny. 

		Sgôr y sawl sy'n tendro 	x 100 = Sgôr y tendr
		Sgôr uchaf y sawl sy'n tendro
		Caiff sgôr y tendr ei phwysoli yn ôl i'r Pwysoliad
		Er enghraifft, pwysoliad o 100 – 
		Sgôr tendr allan o 100 x Pwysoliad o 1.0 = Sgôr wedi'i phwysoli

RAMIS PIN: 10185


SITE AREA 7,112 sq.m (0.71 Ha) approx.


FLOOR AREA


                                GEA               GIA       NIA


Building  398


Basement                  22.5              16.3              16.3


Ground Floor            955.8            875.1           798.8


Totals                       978.3            891.4            815.1


Building  399


Ground Floor            327.2            282.3            257.6


Building  400


Ground Floor            265.8            242.8            237.0


Building  1594


Ground Floor            120.0            115.4            113.3


Building  1595


Ground Floor              28.5              23.1              23.2


Building  1710


Ground Floor   162.8   155.5   153.4


Building 1888


Meter House                 2.0               1.5                1.5


TOTALS -              1,884.6         1,712.0        1,601.1

